
I. DISPOSICIONS XERAIS

MINISTERIO DE FOMENTO

2670 Real decreto 123/2015, do 27 de febreiro, polo que se regulan a licenza e
habilitaciéns do piloto de ultralixeiro.

As escolas de aviaciéon e as actividades de deportes aéreos encontranse sometidas
as prescricions da Lei 48/1960, do 21 de xullo, sobre navegacion aérea, e da Lei 21/2003,
do 7 de xullo, de seguridade aérea; esta ultima dispdn que é competencia do Ministerio
de Fomento a ordenacion da aviacién recreativa.

A regulacion do voo deportivo en ultralixeiro e o réxime aplicable aos centros de voo e
escolas de ultralixeiros estan na actualidade recollidos na Orde do Ministerio de Transportes,
Turismo e Comunicacions, do 24 de abril de 1986, ditada en desenvolvemento do Real
decreto 2876/1982, do 15 de outubro, polo que se regula o rexistro e uso de aeronaves de
estrutura ultralixeira e se modifica o rexistro das aeronaves privadas non mercantis.

O tempo transcorrido desde a adopcion destas disposicions, xunto coa evolucién
constante desta actividade de voo e os avances técnicos das aeronaves ultralixeiras, fan
necesario abordar a modificacion urxente do réxime do ensino e das licenzas e
habilitaciéns para a practica do voo en ultralixeiro co fin de asegurar o mantemento dos
estandares de seguridade da operacion. Con este obxecto addptase este real decreto.

Ademais, simplificanse os requisitos exixibles para os certificados médicos dos pilotos
de aeronaves ultralixeiras e remitese aos establecidos polo Regulamento (UE)
n.° 1178/2011 da Comisién, do 3 de novembro, polo que se establecen os requisitos
técnicos e os procedementos administrativos relacionados co persoal de voo da aviacion
civil en virtude do Regulamento (CE) n.° 216/2008 do Parlamento Europeo e do Consello,
para as licenzas de piloto de aeronave lixeira (LAPL), aquelas que habilitan para actuar
sen remuneracion como piloto ao mando en operaciéns non comerciais en avions e
helicopteros cunha masa maxima de engalaxe de 2.000 kg ou inferior, e que transporten
un numero maximo de 3 pasaxeiros.

Modificase o Real decreto 2876/1982, do 15 de outubro, polo que se regula o rexistro
e o0 uso de aeronaves de estrutura lixeira e se modifica o rexistro de aeronaves privadas
non mercantis, para adecuar o seu réxime ao previsto nesta norma, e derréganse os
capitulos da Orde do 24 de abril de 1986 pola que se regula o voo de ultralixeiro, que
regulaban as materias obxecto de desenvolvemento, mediante este real decreto.

Este real decreto ditase ao abeiro do artigo 149.1.20.2 da Constitucién, que lle atribte
ao Estado a competencia exclusiva en materia de control do espazo aéreo, transito e
transporte aéreo, e de conformidade co disposto na disposicion derradeira cuarta da
Lei 48/1960, do 21 de xullo, sobre navegacion aérea.

Na sua virtude, por proposta da ministra de Fomento, coa aprobacion previa do
ministro de Facenda e Administracions Publicas (...) do Consello de Estado, e logo de
deliberacion do Consello de Ministros na sua reunién do dia 27 de febreiro de 2015,

DISPONO:

CAPITULO |
Disposicions xerais
Artigo 1. Obxecto.

Este real decreto ten por obxecto regular os requisitos e o procedemento para a
obtencidon da licenza e as habilitacions para os pilotos de ultralixeiros, asi como os
requisitos do ensino e as probas para a sua obtencion.

Artigo 2.  Definiciéns.
1. Para os efectos deste real decreto enténdese por:

a) Desprazamento do centro de gravidade (DCG): consideracion particular dos
ultralixeiros que supeditan o seu mando aerodinamico ao desprazamento do centro de
gravidade do conxunto da aeronave e ocupantes.

b) Licenza de ultralixeiro: o carné de tripulante, titulo ou licenza a que se refire o
Real decreto 2876/1982, do 15 de outubro, que habilita o seu titular para realizar a
actividade recreativa de voo en ultralixeiro nas condicions e conforme as habilitaciéons
anotadas nesta.

c) Ultralixeiro: os aerodinos motorizados comprendidos nalgunha das categorias
previstas no artigo 1 do Real decreto 2876/1982, do 15 de outubro.

d) Voo sé: aquel en que o alumno piloto € o Unico ocupante do ultralixeiro e
desenvolve os exercicios baixo a supervision do instrutor.

e) Rexistro de tempo de voo: documento de anotaciéon dos voos realizados polo
piloto de ultralixeiros.

2. Ao resto dos conceptos utilizados neste real decreto seranlle de aplicacién as
definiciéns do Regulamento (UE) n.° 1178/2011 da Comisién, do 3 de novembro de 2011,
polo que se establecen requisitos técnicos e procedementos administrativos relacionados
co persoal de voo da aviacion civil en virtude do Regulamento (CE) n.° 216/2008 do
Parlamento Europeo e do Consello.

Artigo 3. Competencias.

Corresponde a Axencia Estatal de Seguridade Aérea, de conformidade co previsto no
seu estatuto, aprobado polo Real decreto 184/2008, do 8 de febreiro:

a) Expedir as licenzas dos pilotos de ultralixeiro asi como, se for o caso, a
suspension ou revogacion que proceda de conformidade co previsto no titulo V da
Lei 21/2003, do 7 de xullo, de seguridade aérea.

b) Anotar nas licenzas a obtencion, revalida e renovacion das habilitaciéons dos
pilotos de ultralixeiros.

c) Validar os titulos e habilitacions requiridos para o voo en ultralixeiro outorgados
por Estados membros do Convenio de aviacion civil internacional.

d) Ainspeccion aerondutica, de acordo co disposto nos titulos Ill e IV da Lei 21/2003,
do 7 de xullo, de seguridade aérea.

e) O exercicio da potestade sancionadora nesta materia, de conformidade co titulo
V da Lei 21/2003, do 7 de xullo.

CAPITULO I

Ensino e exames

Artigo 4. Alumno piloto.

1. Para ser alumno piloto requirese unha idade minima de 16 anos e estar
matriculado nunha escola de voo de ultralixeiros autorizada pola Axencia Estatal de
Seguridade Aérea.

2. Para matricularse nunha escola de voo de ultralixeiros sera necesario presentar a
seguinte documentacion:

a) Fotocopia do DNI, no caso de cidadans espafois, € numero de identificacion de
estranxeiro ou pasaporte en vigor, no caso de cidadans dos Estados membros da Unién
Europea, dos Estados parte no Acordo do Espazo Econdmico Europeo ou de terceiros
paises.

Non sera necesario presentar fotocopia do DNI ou NIE cando o interesado preste o
consentimento para a verificacion dos datos de identidade a través do Sistema de
verificacion de datos establecido no Real decreto 522/2006, do 28 de abril, polo que se
suprime a presentacion de fotocopias de documentos de identidade nos procedementos
administrativos da Administracién xeral do Estado e dos seus organismos publicos
vinculados ou dependentes.

b) Os menores de idade xuntaran a autorizacion de quen tefia a patria potestade ou
tutela sobre o interesado, con lexitimacion notarial de sinatura ou legalizacion pola
representacion diplomatica ou consular correspondente.

c) Certificado médico en vigor conforme os requisitos previstos no artigo 8, letra b).

3. As escolas de voo de ultralixeiros emitiran un documento de identificacion de
cada alumno matriculado no cal figurara tamén a identidade do responsable da instrucion
e que caducara na mesma data que o certificado médico a que fai referencia a letra c).

O alumno piloto debera levar o dito documento en todo momento mentres desenvolva
a instrucion practica.

4. O alumno piloto non voara sé a menos que, con motivo da sua propia instrucion,
o faga baixo a supervision dun instrutor de voo que determinara os contidos e os limites
da zona de voo e controlard o seu desenvolvemento. En ningun caso o alumno piloto
pode voar s6 en voo transfronteirizo, nin levar acompafiantes, nin incluso cando se
deixase en suspenso a limitacién operativa relativa & operacion féra do espazo aéreo
espafiol, conforme o previsto no Real decreto 2876/1982, do 15 de outubro.

Artigo 5. Instrucion.

1. As escolas de voo de ultralixeiros autorizadas pola Axencia Estatal de Seguridade
Aérea impartiran a formacioén tedrica e a formacién practica especifica do tipo de aeronave
ou aeronaves de escola de que disponan.

2. Para a obtencién da licenza de piloto de ultralixeiro sera necesario completar a
instrucioén tedrica e practica requirida.

3. Ainstrucion tedrica oriéntase a proporcionar un nivel de cofiecementos teéricos
apropiados a través de exames sobre as seguintes materias:

a) Dereito aéreo (DA).

b) Cofecemento xeral da aeronave do tipo en que realice a instrucion (CGA).
c) Desempeio (PE).

d) Actuaciéns e limitaciéns humanas (FH).

e) Meteoroloxia (ME).

f) Navegacion (NV).

g) Procedementos operacionais (PO).

h) Principios de voo (PV).

i) Comunicacions (COM).

A Axencia Estatal de Seguridade Aérea detallara os contidos basicos de cada unha
das materias que integran o programa de ensino e publicarao na sua paxina web.

4. A instrucion practica comprendera a realizacion, no tipo de aeronave en que se
quere obter a licenza, dun minimo de quince (15) horas de instrucion de voo, que incluiran
tres horas de voo s6, durante as cales se efectuaran non menos de vinte engalaxes e
vinte aterraxes e un voo de travesia cunha duracion minima de sesenta minutos, durante
o cal se realizara unha parada completa nun campo de voo diferente do de partida.

En caso de aeronaves con desprazamento de centro de gravidade, o numero minimo
de horas de instrucion a que se refire este numero sera de dez (10) horas.

5. Con caracter previo ao primeiro voo sé, o alumno tera demostrado ao seu instrutor
o cofiecemento, tanto tedrico como practico, das regras de voo e situacions que se poden
presentar durante o dito voo.



BOLETIN OFICIAL DEL ESTADO

Suplemento en lingua galega ao num. 62

Venres 13 de marzo de 2015

Sec. I.

Artigo 6. Exames.

1. Para a obtencion da licenza de piloto de ultralixeiro sera necesario, tras completar
a instrucion tedrica impartida por unha escola de voo autorizada, superar un exame
tedrico e un exame practico.

2. O exame tedrico sera tipo test. Unha vez superado, o exame tedrico tera un
periodo de validez de 24 meses.

3. O exame practico consistira nunha proba de voo, cuxo contido sera descrito pola
Axencia Estatal de Seguridade Aérea e publicado na sua paxina web. Levarase a cabo en
presenza dun examinador designado pola Axencia Estatal de Seguridade Aérea, segundo
se prevé no artigo seguinte.

Para a realizacion do exame practico, o alumno piloto debera cumprir os seguintes
requisitos:

a) Ter completado a instrucién practica a que se refire o artigo 4.4.

b) Ter superado o exame tedrico e encontrarse dentro do prazo de validez previsto
no numero anterior.

c) Contar cunha idade minima de 17 anos na data en que se realice 0 exame, sen
prexuizo de que a obtencién da licenza estea suxeita ao cumprimento do requisito de
idade previsto no artigo 8.1, letra a).

d) Manter en vigor o certificado médico previsto no artigo 8.1, letra b).

Artigo 7. Examinador.

1. O exame practico a que se refire o numero 3 do artigo anterior sera supervisado
por un examinador a bordo da aeronave, designado pola Axencia Estatal de Seguridade
Aérea. Corresponde tamén ao examinador designado supervisar a proba de voo para a
obtencién e renovacién das habilitacions, segundo se dispdn nos artigos seguintes, asi
como para a validacion a que fai referencia o artigo 13.2.

2. A Axencia Estatal de Seguridade Aérea podera designar examinadores entre
aqueles que desenvolvan tarefas de inspeccién aeronautica ao servizo da Axencia Estatal
de Seguridade Aérea.

3. Tamén podera designar examinadores entre aqueles que obtivesen o certificado
de examinador, expedido pola Axencia Estatal de Seguridade Aérea, de conformidade co
previsto neste artigo.

Para obter o certificado de examinador sera necesario cumprir os seguintes requisitos:

a) Dispor da habilitacion de instrutor de ultralixeiro en vigor e correspondente ao tipo
de ultralixeiro en que vai examinar.

b) Acreditar, ao menos, 500 horas de voo como piloto ao mando e 150 horas como
instrutor de ultralixeiro do tipo para o cal estea habilitado.

c) Superar o curso de estandarizacidén establecido pola Axencia Estatal de
Seguridade Aérea, cuxo contido estara dispofiible na sia paxina web.

d) Superar unha avaliacién de competencia, que se debera realizar ante un
examinador designado do numero 2 ou un examinador experimentado do numero 4.

A avaliacion de competencia consistira na supervision dunha proba de voo en que o
interesado actuara como examinador e que incluira unha sesiéon informativa e unha
analise posvoo.

e) Non ter sido sancionado pola Axencia Estatal de Seguridade Aérea coa limitacion,
suspension ou revogacién da licenza de ultralixeiro.

4. Os examinadores certificados conforme o numero anterior poderan, logo de
solicitude e xustificacion da sua experiencia, ser acreditados pola Axencia Estatal de
Seguridade Aérea como examinadores experimentados.

A acreditacién como examinador experimentado habilita para realizar, ademais das
probas de voo previstas no numero 1:

a) A avaliacion de competencia para obter a autorizacion de examinador a que se
refire o nUmero 3 d), e

b) A avaliacion de competencia para a obtenciéon da habilitacién de instrutor de
ultralixeiro (F1), prevista no artigo 11.1.c).

5. No certificado expedido reflectiranse as atribucidons do examinador e anotarase,
cando proceda, a acreditaciéon como examinador experimentado. O certificado tera unha
validez de tres anos e podera ser revalidado durante o seu periodo de validez cando,
ademais dos requisitos previstos nas letras a) e d) do ndmero 3, concorran os dous
requisitos seguintes:

a) Ter realizado duas probas de voo das previstas no nimero 1 nos doce meses
anteriores a solicitude. No caso dun examinador experimentado exixiraselle, ademais, ter
realizado unha avaliaciéon de competencia.

b) Ter realizado o curso de actualizaciéon para examinadores impartido pola Axencia
Estatal de Seguridade Aérea.

Cando o certificado de examinador caduque, a obtencion dun novo certificado exixira
o cumprimento de todos os requisitos previstos no nimero 3.

6. Absterase de exercer as funciéns previstas neste artigo o examinador que fose
instrutor do interesado ou cuxa imparcialidade poida verse afectada doutro modo».

CAPITULO Il

Licenza e habilitacions

Artigo 8. Licenza de piloto de ultralixeiro.

1. Son requisitos para obter a licenza de piloto de ultralixeiro, ademais de acreditar a
formacion, tedrica e practica, prevista neste real decreto:

a) Ter, ao menos, dezaoito anos de idade.

b) Estar en posesion dun certificado médico expedido de conformidade co previsto
no Regulamento (UE) n.° 1178/2011 da Comisién, do 3 de novembro de 2011, polo que se
establecen requisitos técnicos e procedementos administrativos relacionados co persoal
de voo da aviacion civil en virtude do Regulamento (CE) n.° 216/2008 do Parlamento
Europeo e do Consello, para os certificados da licenza de piloto de aviacion lixeira (LAPL)
incluidas, no que resulte de aplicacion, as limitacions previstas nel.

2. Alicenza de piloto de ultralixeiro, sempre que vaia acompanada do certificado
médico previsto no artigo 8.1, letra b), en vigor, faculta o seu posuidor para actuar como
piloto ao mando de calquera ultralixeiro para o cal estea debidamente habilitado.

3. Alicenza sera expedida, logo de solicitude do interesado, pola Axencia Estatal de
Seguridade Aérea unha vez superados os exames tedrico e practico previstos no
capitulo Il. O interesado deberalle xuntar a solicitude o certificado médico previsto no
artigo 8.1, letra b), en vigor.

Na licenza de piloto de ultralixeiro inseriranse as habilitaciéns obtidas polo seu titular.

4. O titular da licenza de piloto de ultralixeiro debera levar e manter actualizado un
rexistro de tempo de voo, conforme o modelo publicado pola Axencia Estatal de
Seguridade Aérea na sua paxina web.

5. A licenza s6 podera reexpedirse cando ao menos unha das habilitacidéns
multieixes de ala fixa (MAF), desprazamento do centro de gravidade (DCG), helicépteros
(H), autoxiros (AG) ou hidroavién (HD) estean en vigor.

Artigo 9. Habilitacions.
1. Establécense as seguintes habilitacions:

a) Multieixes de ala fixa (MAF).

b) Desprazamento do centro de gravidade (DCG).
c) Autoxiros (AG).

d) Helicopteros (H).

e) Hidroavién (HD).

f) Instrutor (FI).

g) Radiofonista (RTC).

2. As habilitacions a que se refire o numero 1, letras a) a f), ambas inclusive,
inseridas na licenza de ultralixeiro, tefien unha validez de dous anos e deben ser
revalidadas ou renovadas, segundo proceda, por idénticos periodos bienais. A habilitacion
de radiofonista ten unha validez indefinida mentres se mantefia en vigor algunha
habilitacién das previstas nas letras a) a e), ambas inclusive, do nimero 1, nos termos
previstos no artigo 12.2.

Artigo 10. Habilitacion multieixes de ala fixa (MAF), desprazamento do centro de
gravidade (DCG), autoxiros (AG), helicopteros (H) e hidroavion (HD).

1. Ao obter a licenza de piloto de ultralixeiro, inserirase nesta a habilitacion
correspondente &4 modalidade de aeronave en que o alumno piloto realizase a proba de
voo e recibise a instrucion tedrica e practica.

2. Para obter unha habilitacion distinta, o piloto de ultralixeiro debera ter realizado,
no tipo de ultralixeiro cuxa habilitacién pretenda obter, ao menos:

a) A instrucion tedrica e practica correspondente a esa modalidade de aeronave,
impartida por unha escola de voo de ultralixeiros autorizada pola Axencia Estatal de
Seguridade Aérea.

b) Cinco horas de voo.

¢) Unha proba de voo ante un examinador designado pola Axencia Estatal de
Seguridade Aérea, conforme o previsto no artigo 7. Antes da realizacion da proba, o
aspirante debera contestar as preguntas que formule o examinador sobre o funcionamento
e manexo da aeronave.

3. Para revalidar antes de que caduquen as habilitaciéons MAF, DCG, AG, H e HD, o
interesado debera acreditar, no seu rexistro de tempo de voo ou mediante certificado
emitido por unha escola de voo de ultralixeiro, cinco horas de voo nos doce meses
anteriores & solicitude.

4. Para renovar as habilitacions MAF, DCG, AG, H e HD caducadas, o interesado
debera realizar unha proba de voo ante un examinador.

5. Tanto para revalidar como para renovar unha habilitacion sera requisito
imprescindible dispor do certificado médico en vigor previsto no artigo 8.1, letra b).

Artigo 11.  Habilitacion de instrutor de ultralixeiro (Fl).
1. Para obter a habilitacion de instrutor de ultralixeiro requirese:

a) Licenza de piloto de ultralixeiro, coa habilitacion en vigor do tipo de ultralixeiro en
que pretende impartir a instrucion e, se for o caso, a habilitacién de radiofonista.

b) Acreditar, no seu rexistro de tempo de voo ou mediante certificado emitido por
unha escola de voo de ultralixeiro, duascentas horas de voo no tipo de ultralixeiro en que
pretende impartir a instrucion.

c) Superar as probas teoricas e practicas do curso de instrutor de ultralixeiro, cuxo
contido aprobara a Axencia Estatal de Seguridade Aérea e se publicara na sua paxina web.

Tanto o exame tedrico como o exame practico realizaranse ante un examinador
designado pola Axencia Estatal de Seguridade Aérea, que debera ser un examinador do
artigo 7.2 ou un examinador experimentado do artigo 7.4.

O exame practico consistira nunha avaliacién de competencia para demostrar a
capacidade do interesado de instruir ao nivel necesario para obter a licenza ou habilitacién
correspondente.

2. O titular da habilitacion de instrutor de ultralixeiro podera impartir instrucion teérica
e practica nunha escola de ultralixeiros, unicamente no tipo de ultralixeiro a que se refire
a sua habilitacion. Para poder impartir instrucién noutro tipo de ultralixeiro, sera necesario
cumprir cos seguintes requisitos:

a) Posuir a habilitacién correspondente ao tipo de ultralixeiro de que se trate, que
debera estar en vigor; e

b) acreditar, no seu rexistro de tempo de voo ou mediante certificado emitido por
unha escola de voo de ultralixeiro, un minimo de 200 horas de voo nese tipo de ultralixeiro.

3. Para revalidar a habilitacion de instrutor (Fl), o interesado debera acreditar, no
seu rexistro de tempo de voo, un minimo de cinco horas de voo de instrucién nunha
escola autorizada, impartidas nos doce meses anteriores a solicitude, en cada un dos
tipos de ultralixeiro para os cales estea habilitado como instrutor.

4. Para renovar a habilitacion de instrutor caducada ou cando non se poida acreditar
o minimo de horas indicado no numero anterior, o interesado debera:

a) Asistir ao seminario de actualizacién para instrutores da Axencia Estatal de
Seguridade Aérea.

b) Acreditar, mediante certificado emitido por unha escola de voo de ultralixeiro, que
impartiu, ao menos, tres horas de clases tedricas na dita escola baixo a supervisién do
instrutor.

c) Acreditar, mediante certificado emitido por unha escola de voo de ultralixeiro, que
realizou, ao menos, cinco horas de voo en que o interesado faga os labores de instrutor e
o instrutor da escola faga os labores de alumno piloto.

d) Superar a avaliacién de competencia a que se refire o numero 1 c).

Artigo 12.  Habilitacién de radiofonista (RTC).
1. Para obter a habilitacién de radiofonista o interesado debera acreditar:

a) Posuir a licenza de piloto de ultralixeiro, con ao menos unha habilitacion, en vigor.

b) Ter superado o curso de radiofonista de ultralixeiro, aprobado pola Axencia
Estatal de Seguridade Aérea e publicado na sua paxina web, que incluird un exame
tedrico e practico.

2. A habilitacion de radiofonista permite utilizar a banda aérea para establecer as
comunicaciéns aeronauticas necesarias para a realizacion da practica de voo.

A renovacioén ou revalidacion da habilitacion de radiofonista sera automatica cando
sexa revalidada ou renovada calquera das habilitaciéns previstas no artigo 9.1, letras a) a
€), ambas inclusive, asociadas a licenza.

Artigo 13.  Validacions.

1. Calquera posuidor dunha licenza de piloto de ultralixeiro expedida féra de Espana
podera solicitar da Axencia Estatal de Seguridade Aérea a validacién da sua licenza coas
habilitacions que leve inseridas, sen prexuizo do previsto no niumero 4. Para obter a
validacion o interesado debera acreditar:

a) Posuir alicenza de piloto de ultralixeiro en vigor.
b) Dispor do certificado médico previsto no artigo 8.1, letra b), en vigor.

c) Se alicenza non leva inserida ningunha habilitacion, o piloto debera acreditar un
minimo de 40 horas de voo no tipo de ultralixeiro (MAF, DCG, AG, H, HD) correspondente
a habilitacién que se inserira na licenza.

d) Realizar unha proba de voo ante un examinador designado pola Axencia Estatal
de Seguridade Aérea, conforme o previsto no artigo 7.

2. Os pilotos con licenza de piloto privado (PPL), piloto comercial de avion (CPL) e
piloto de transporte de lifia aérea (ATPL) que soliciten a validacion para obter a licenza de
ultralixeiro, que levara inseridas as habilitacions MAF ou H, segundo corresponda,
deberan acreditar que:

a) Posuen a licenza de piloto en vigor.

b) Dispofien do certificado médico previsto no artigo 8.1, letra b), en vigor.

c) Tefen realizado, nunha escola de ultralixeiros, ao menos, tres horas de instrucién
practica, das cales unha sera de voo s, no tipo de ultralixeiro cuxa habilitacion pretenda
anotar na licenza ou, alternativamente, ter superado unha proba de voo ante un
examinador.

Para acreditar a realizacion da instrucion practica a que fai referencia este nimero, o
interesado achegara un certificado emitido pola escola de ultralixeiros no cal debe facerse
constar, ademais, que aquel conece os procedementos operativos e de emerxencia e
posue a capacitacion correspondente ao tipo de ultralixeiro de que se trate.

3. Os pilotos de ultralixeiro que posuan a licenza de piloto da Organizacion de
Aviacion Civil Internacional (OACI) en vigor poderan solicitar a insercion da habilitacion de
radiofonista nacional (RTC) na sua licenza de ultralixeiro.

4. En ningun caso se podera validar a habilitacion de instrutor de ultralixeiro (Fl).

CAPITULO IV

Outras disposicions

Artigo 14. Procedemento.

1. Para a obtencién das certificacions, aprobacions, licenzas, habilitaciéns,
validacions e o resto das autorizaciéns previstas nos capitulos Il e lll, o interesado debera
remitir un escrito de solicitude a Axencia Estatal de Seguridade Aérea e xuntar a
documentacién acreditativa do cumprimento dos requisitos previstos neste real decreto.

Naqueles procedementos en que o interesado deba superar unha proba de voo ou
unha avaliacion de competencia, a solicitude deberase presentar no prazo maximo de
dous meses desde a superacién da proba.

2. O prazo para resolver sera de tres meses desde a data de solicitude.

No caso dos procedementos previstos no capitulo I, transcorrido o dito prazo sen
terse ditado resolucion expresa, a solicitude deberase entender estimada por silencio
administrativo.

No caso dos procedementos previstos no capitulo Ill, transcorrido o prazo de tres
meses sen terse ditado resolucidon expresa, a solicitude debera entenderse denegada por
silencio administrativo negativo, conforme a excepcion prevista na disposicion adicional
vixésimo novena da Lei 14/2000, do 29 de decembro, de medidas fiscais, administrativas
e da orde social, para os procedementos sobre expedicién, renovacion, revalidacion e
validacion de titulos e licenzas de pilotos de avion, pilotos de helicoptero, pilotos de
aviacion deportiva e mecanicos de a bordo e o procedemento sobre habilitacions e
autorizacions de persoal de voo.

As resolucions da Axencia Estatal de Seguridade Aérea pofien fin a via administrativa
nos termos previstos no artigo 4 do seu estatuto, aprobado polo Real decreto 184/2008,
do 8 de febreiro.

Artigo 15.  Entidades colaboradoras.

De conformidade co previsto no artigo 26 da Lei 21/2003, do 7 de xullo, de seguridade
aérea, a Axencia Estatal de Seguridade Aérea podera autorizar persoas e entidades
colaboradoras para realizaren, para os efectos deste real decreto, as actividades a que se
refire o artigo 26 da citada lei.

O réxime de reclamacion e recurso fronte as actuaciéns das entidades colaboradoras
sera o previsto no artigo 26.5 da Lei 21/2003, do 7 de xullo, de seguridade aérea.

Disposicién adicional unica. Contencién do gasto publico.

As medidas incluidas neste real decreto non poderan supor incremento de dotacidns
nin de retribucions nin doutros gastos de persoal.

Disposicion transitoria primeira. Substitucién da tarxeta de alumno piloto.

As tarxetas de alumno piloto vixentes no momento da entrada en vigor deste real
decreto continuaran sendo validas até que expire o seu periodo de vixencia, sen necesidade
de ser substituidas polo documento de identificacion previsto neste real decreto.

De acordo co anterior, no momento da expiracion do periodo de vixencia da tarxeta,
os seus titulares deberan solicitar a expedicién do novo documento, nos termos e
condicions previstos neste real decreto.

Disposicion transitoria segunda. Licenzas emitidas con anterioridade & entrada en vigor
deste real decreto.

1. Anpartir da entrada en vigor deste real decreto, todas as licenzas, coas habilitaciéns
que leven inseridas, seran expedidas de acordo co previsto neste real decreto.

Excepcionalmente, a aqueles que, tendo superado os exames tedrico e practico con
anterioridade a entrada en vigor deste real decreto, soliciten a expedicion da licenza con
posterioridade a sta entrada en vigor, expediraselles a licenza conforme o réxime anterior
a entrada en vigor deste real decreto. A licenza expedida estara suxeita ao previsto no
numero 2.

O interesado que no momento da entrada en vigor deste real decreto unicamente
tivese superado o exame tedrico, non podera facelo valer para a realizacion do exame
practico e posterior obtencion da licenza regulada neste real decreto.

2. As licenzas expedidas antes da entrada en vigor deste real decreto seguiran
sendo validas, coas mesmas atribucions e habilitaciéns e, se for o caso, limitaciéns con
que foron outorgadas, durante o prazo dun ano contado desde a entrada en vigor deste
real decreto.

Durante o citado prazo dun ano, non procederd a revalidacién nin a renovacién de
habilitaciéns e deberase observar o previsto no numero seguinte para a expedicion dunha
nova licenza.

3. Antes de que transcorra o prazo dun ano a que fai referencia o nimero anterior,
os titulares de licenzas emitidas con anterioridade a entrada en vigor deste real decreto
deberan solicitar & Axencia Estatal de Seguridade Aérea a expedicién dunha nova licenza
conforme o previsto neste real decreto, para o cal deberan acreditar, no seu rexistro de
voo ou mediante certificado emitido por unha escola de voo de ultralixeiro, un minimo de
20 horas de voo no tipo de aeronave ultralixeira correspondente & habilitacion que se
desexe inserir na licenza. No caso de licenzas que leven inserida a habilitacion de
instrutor (FI) sera necesario, ademais, acreditar, mediante certificado emitido por unha
escola de voo de ultralixeiro, ao menos cinco horas de instrucién no tipo de aeronave
correspondente.

Sen prexuizo do previsto no numero anterior, os titulares dunha habilitacién de
radiofonista nacional poderan solicitar a sua conversidon automatica na habilitacion de
radiofonista (RTC) regulada neste real decreto, sempre e cando conten con, polo menos,
unha habilitacién MAF, DCG, AG, H ou HD en vigor.



=2E BOLETIN OFICIAL DEL ESTADO

Suplemento en lingua galega ao num. 62 Venres 13 de marzo de 2015

Disposicion transitoria terceira. Exame teodrico.

Até que mediante resolucion da Axencia Estatal de Seguridade Aérea ditada conforme
o previsto na disposicion derradeira quinta se establezan os requisitos para entender
superado o exame tedrico tipo test previsto no artigo 6.2, para superar o dito exame
deberase contestar correctamente, ao menos, o 75% das preguntas e non penalizaran as
preguntas contestadas incorrectamente.

Disposicion derrogatoria. Normas derrogatorias.

Derréganse os capitulos IV a VIII, ambos inclusive, da Orde do 24 de abril de 1986
pola que se regula o voo de ultralixeiro, asi como calquera outra norma de inferior ou
igual rango no que se opofian ao previsto neste real decreto.

Disposicion derradeira primeira. Modificaciéon do Real decreto 2876/1982, do 15 de
outubro, polo que se regula o rexistro e uso de aeronaves de estrutura lixeira e se
modifica o rexistro de aeronaves privadas non mercantis.

Introducense as seguintes modificacions no Real decreto 2876/1982, do 15 de
outubro, polo que se regula o rexistro e uso de aeronaves de estrutura lixeira e se modifica
o rexistro de aeronaves privadas non mercantis:

Un. Suprimese o artigo cuarto.
Dous. Engadese unha disposicion adicional Unica do seguinte teor:

«Disposicién adicional Unica. Actualizacién de referencias.

As referencias deste real decreto ao carné de tripulante deben entenderse
realizadas a licenza de piloto de ultralixeiro, e as relativas a Subsecretaria de Aviacion
Civil deben entenderse realizadas a Axencia Estatal de Seguridade Aérea.»

Disposicion derradeira segunda. Titulo competencial.

Este real decreto ditase ao abeiro da competencia exclusiva que lle atribie ao Estado
o artigo 149.1.20.2 da Constitucidon en materia de transito e transporte aéreo.

Disposicién derradeira terceira. Habilitacion normativa.

1. Habilitase o ministro de Fomento para ditar as disposicions de desenvolvemento
do previsto neste real decreto.

2. O director xeral de Aviacion Civil podera aprobar mediante circular aeronautica
aquelas disposiciéns de caracter secundario e técnico co obxecto de precisar, completar
e asegurar a mais eficaz aplicacion deste real decreto, para cuxo efecto tera en conta as
prescricions e recomendacions adoptadas pola Organizacién de Aviacion Civil
Internacional e polos organismos internacionais de que forme parte o Estado espafiol.

Disposicién derradeira cuarta. Execucion e aplicacion.

A Axencia Estatal de Seguridade Aérea, no ambito das stias competencias, adoptara
as medidas necesarias para a aplicacién e execucién do disposto neste real decreto.

Disposicién derradeira quinta. Entrada en vigor.

Este real decreto entrara en vigor aos dous meses da sua publicacion no «Boletin
Oficial del Estado».

Dado en Madrid o 27 de febreiro de 2015.
FELIPE R.

A ministra de Fomento,
ANA MARIA PASTOR JULIAN

